
Макалада санариптештирүү жараянынын орду, тийгиз-

ген таасирлери тууралуу жана потенциалдуу чет өлкөлүк 

өнөктөштөр үчүн, о.э. өлкөгө чет өлкөлүк түздөн-түз инве-

стицияларын тартуу максатында жагымдуу өлкө катары 

таанылуу боюнча Ирландиянын өлкөсүнүн тажрыйбасын өз-

дөштүрүү, аларга талдоо жүргүзүү Кыргыз Республикасынын 

экономикасын көтөрүү маселелеринде колдонуу бирден-бир 

туура чечим боло тургандыгы жөнүндө сунуштар камтылды. 

Анткени экономиканын санариптештирилиши дүйнөлүк маа-

нидеги тенденциялардын бири. Бардык саясатчылар жана эко-

номисттер экономиканы санариптештирүү объективдүү жа-

на айныксыз процесс экендигин билип турушат. Ошол эле учур-

да, экономиканы ийгиликтүү санариптештирүү жеке демилге-

лердин негизинде гана мүмкүн эместиги да баарына түшүнүк-

түү. Демек, мамлекеттин бардык башкаруу органдарынын 

аракеттүү жана натыйжалуу катышуусун талап кылат. 

Негизги сөздөр: санариптештирүү, айыл чарбасы, таж-

рыйбасы, Кытай, Израиль,, Швеция, Ирландия, мамлекеттик 

саясат. 

В статье обсуждается роль и влияние процесса цифро-

визации и предлагается, что одним из правильных решений 

было бы изучить и проанализировать опыт Ирландии в призна-

нии ее благоприятной страны и использовать его для улучше-

ния экономики Кыргызской Республики. Потому что цифрови-

зация экономики - одна из тенденций мирового значения. Все 

политики и экономисты знают, что цифровизация экономики 

- процесс объективный и неизбежный. В то же время очевид-

но, что успешная цифровизация экономики невозможна толь-

ко на основе частных инициатив. Следовательно, это требует 

активного и эффективного участия всех государственных ор-

ганов. 

Ключевые слова: цифровизация, сельское хозяйство, опыт, 

Китай, Израиль, Швеция, Ирландия, государственная полити-

ка. 

The article discusses the role and impact of the digitalization 

process and suggests that one of the right decisions would be to stu-

dy and analyze the experience of Ireland in recognizing its favorable 

country and use it to improve the economy of the Kyrgyz Republic. 

Because the digitalization of the economy is one of the trends of glo-

bal importance. All politicians and economists know that digitaliza-

tion of the economy is an objective and inevitable process. At the 

same time, it is obvious that successful digitalization of the economy 

is impossible only on the basis of private initiatives. Therefore, this 

requires the active and effective participation of all government 

bodies. 

Key words:  digitalization, agriculture, experience, China, 

Israel, Sweden, Ireland, public policy. 

Киришүү. Санариптик экономика узак мөөнөт-

түү келечекте микро, мезо, макро деңгээлдердин со-

циалдык-экономикалык системалары өнүгө турган 

векторлорду белгилейт, бул болсо санариптик транс-

формация процесстерин комплекстүү анализдөөнү 

талап кылат. Мурда жеке инновациялык компаниялар 

үчүн приоритеттүү болгон, ал эми бүгүнкү күндө 

санариптик трансформация массалык көрүнүшкө ай-

ланды жана ага байланыштуу долбоорлор жеке ком-

паниялардын гана эмес, региондордун жана бүтүндөй 

өлкөлөрдүн ийгилиги үчүн өтө маанилүү болуп калды 

десек жаңылышпайбыз. Ошол эле учурда, бул тран-

сформациянын өзү социалдык-экономикалык тутум-

дарды тейлөө тенденциясы менен тыгыз байланышта 

турат жана жалпысынан алганда анын негизинде гана 

ишке ашырылууда. Мындан тышкары, бул байланыш 

жана аны ишке ашыруу механизми жетишерлик изил-

денбеген бойдон калууда, бул аны аныктоо, баалоо 

жана башкаруу инструменттерин иштеп чыгууну 

талап кылат. Чет элдик практиканы анализдөө, ошон-

дой эле теориялык изилдөөлөр көрсөткөндөй, социал-

дык-экономикалык тутумдарды сервистештирүү 

жана санариптик трансформациялоо санарип кызмат 

экосистемасын түзүүчү экономикалык, социалдык 

жана технологиялык процесстерди бириктирген сана-

риптик платформалардын негизинде жүргүзүлөт. 

Экономиканын санариптештирилиши дүйнөлүк 

маанидеги тенденциялардын бири. Бардык саясатчы-

лар жана экономисттер экономиканы санариптешти-

рүү объективдүү жана айныксыз процесс экендигин 

билип турушат. Ошол эле учурда, экономиканы ийги-

ликтүү санариптештирүү жеке демилгелердин неги-

зинде гана мүмкүн эместиги да баарына түшүнүктүү. 

Демек, мамлекеттин бардык башкаруу органдарынын 

аракеттүү жана натыйжалуу катышуусун талап кылат. 

[1].  

Изилдөөнүн актуалдуулугу. Санариптик эконо-

миканы калыптандыруу маселелеринин актуалдуу-

лугу социалдык тармактар аркылуу социалдык байла-

ныш масштабдарынын өсүшү менен катар эле маалы-

мат алмашуулардын ылдамдыгын жана ар түрдүүлү-

гүн жогорулатуучу санариптик платформалардын на-

тыйжалуулугуна да байланыштуу. Бул, жалпысынан, 

массалык өндүрүштүн натыйжалуулугун жогорула-

туу, экономиканы жана коомду өнүктүрүү үчүн прин-

ципиалдуу жаңы жана кеңири мүмкүнчүлүктөрдү 

ачат. 

Иштин максаты: экономиканы санариптешти-

рүү маселелерин чечүүдө эл аралык тажрыйбаларды 

колдонуу, алардын биздин өлкөнүн экономикалык 

тармактарына жарамдуу багыттарына салыштыруу 

жүргүзүү ж.б. саналат. 

Материалдар жана изилдөө методдору. Коюл-

ган максатты аталган макалада сыпааттап берүү үчүн 

жалпы илимий ыкмалар, атап айтканда: экономика-

лык, эсептөөчү жана конструктивдик, байкоо жүргү-

зүүчүлүк, абстрактуу логикалык ж.б. ыкмалар колдо-

нулду. 

Изилдөөнүн теориялык жана методологиялык 

негизин чет элдик илимпоздордун эмгектери түзүп, 

анда экономиканы санариптештирүү маселесинде 

мамлекеттик саясаттын ордун ачып берүү маселелери 

чагылдырылды. 

Изилдөөнүн натыйжалары жана талкуулоо. 

Санариптик экономика – бизнестин, өкмөттүн 

жана коомдук бирикмелердин өкүлдөрү тарабынан 

кеңири талкууланып жаткан түшүнүк. Термин бирин-

чи жолу 1995-жылы Массачусетс технологиялык инс-

титутунун профессору Н.Негропонте тарабынан кир-

гизилген [1]. 

Учурда «Санариптик экономика» термини тео-

рияда дагы, иш жүзүндө дагы кеңири колдонулуп ке-

лүүдө, бирок аны чечмелөө боюнча азырынча бирдей 

пикир жок. Стэн Капландын «тобокелдиктерди ана-

лиздөө» методикасында курамаланган билдирүүлөр-

гө таянсак, дүйнөдөгү көйгөйлөрдүн 50% ар кандай 

түшүнүктөрдү бир эле сөз менен белгилөөнүн жый-

ынтыгынан же тескерсинче бир эле түшүнүктү ар кан-

дай сөздөр менен чечмелеп алуудан келип чыгат [2].  

Биздин оюбузча, экономика боюнча Нобель сый-

лыгынын лауреаты Пол Самуэльсон тарабынан эко-

номиканын негизги үч маселеси тууралуу сунуштал-

ган концепциялык көз карашы «санариптик эконо-

мика» түшүнүгүн жана анын натыйжалуулугунун бу-

лактарын аныктоого жардам берет эле. Анын пикири 

боюнча, кайсы баалуулуктарды, кандай өлчөмдө, кан-

тип жана кимдер үчүн өндүрүү керек экентиги (баш-

кача айтканда, кандай ресурстардан жана кандай тех-

нология менен) тууралуу так маалыматка ээ болуубуз 

абзел [1].  

Санариптештирүү процесси көптөгөн фактор-

лордун таасири астында жүргүзүлөт. Көптөгөн өлкө-

лөр үчүн бардык тармактарды маалыматташтыруу – 

маалымат тутумдарынын маани-маңызынын жогору-

лоосу менен шартталат, анткени XXI кылымдагы эко-

номикалык мамилелердин мүнөзү маалыматташты-

руу маселелери менен гана аныкталат. Ошентип, 

улуттук инновациялык тутумдун өнүгүшү маалымат-

тык-коммуникациялык технологиялар секторунун 

өнүгүшү менен тыгыз байланыштуу. 

Кыргыз Республикасынын аймагында атаандаш-

тыкка жөндөмдүү санариптик экономиканы куруу 

максатында практикалык сунуштарды колдонуу үчүн, 

кээ бир чет мамлекеттердин санариптик трансформа-

ция моделдеринин сапаттык мүнөздөмөлөрүнө тал-

доо же байкоо жүргүзүү зарыл. Мындай өлкөлөрдүн 

катарында Кытай, АКШ, Ирландия, Израиль жана 

Швеция бар.  

Санариптик экономиканы түзүү боюнча Кы-

тайдын тажрыйбасы. 

McKinsey эл аралык консалтинг компаниясынын 

Глобалдык Институтунун «Кытайдын санариптик 

экономикасы жаңы глобалдык тенденцияны кандайча 

аныктайт» аттуу докладында белгиленгендей, Кытай 

дүйнөдөгү эң ири электрондук соода рыногуна ээ. 

Кытай мамлекети глобалдык санариптештирүү струк-

турасын түзүүчү негизги күчкө айланды, өлкөдө сана-

риптик ааламдашуу тездик менен өнүгүп жатат [5]. 

Мындан сырткары, Кытай санариптик инвести-

циялардын жана инновациялык ишканалардын эң ара-

кеттеги тутумуна ээ. Кытайдын электрондук соода ры-

ногу дүйнөдөгү эң ири рынок болуп саналат, 10 жыл 

мурун анын көлөмү дүйнөдөгү электрондук транзак-

циялардын жалпы көлөмүнүн 1% түзгөн болсо, бүгүн-

кү күндө 40% дан ашыгын түзүп отурат. Кээ бир 

маалыматтарга боюнча Кытайдын электрондук соода 

боюнча түзүлгөн келишимдеринин көлөмү Улуу Бри-

тания, АКШ, Япония, Франция жана Германия мамле-

кеттеринин жалпы суммардык көлөмүнөн да ашып тү-

шөт деп болжолдонууда [5]. 

Кытайдагы рыноктун чоң көлөмү жана жаш ин-

тернет колдонуучулардын саны санарип бизнес-модел-

дерди тез арада коммерциялаштырууга шарт түзүп 

келүүдө. Кытайдагы интернет колдонуучулар тобунун 

эбегейсиз көптүгү санарип стартаптардын биринин ар-

тынан бири рынокко кирүүсүн шарттоодо. Синьхуа 

маалымат агенттиги билдирүүсү боюнча кытайлык Ин-

тернет-колдонуучулардын саны 2020-жылдын аягында 

989 миллионго жеткен. Кытай аймагындагы IP-дарек-

терди жана домендерди жайылтуу боюнча жооптуу 

борбор коронавирус пандемиясы учурунда (2020-жыл-

дын март айынан баштап) өлкөдө Интернет байланы-

шынын жеткиликтүүлүгү 5,9 пайыздык пунктка, б.а. 

70,4% га чейин жогорулагандыгын белгилеген [8]. 

Албетте Кытай эл Республикасынын экономика-

лык потенциялы, келечеги аталган ийгиликтерге жети-

шүүгө толугу менен шарт түзөт жана мыйндай потен-

циал менен аталган ийгиликтерге жетпей коюу да 

«акылсыздык» болоор эле. Аа бирок, Кытайдагы инте-

рнет колдонуучулардын көптүгүн жана электрондук 

соода-сатыктын мүмкүнчүлүктөрүн эске албай коюу, 

о.э. биздин өлкөнүн санариптик долбоорлору үчүн 

мындай мүмкүнчүлүктөрдү пайдаланбай коюу да 

акылга сыйбай турган көрүнүш болуп калат деген пи-

кирди айткыбыз келди. 

Эми калкынын саны да, өлкөсүнүн жер аянты да 

Кыргызстанга салыштырмалуу бир кыйла төмөн көр-

сөткүчтү көрсөткөн, бирок экономиканы санарип-

тештирүү ишмердүүлүгүндө дүйнөнүн алдыңкы орун-

дарын ээлеп келе жаткан Ирландия мамлекетинин таж-

рыйбаларына талдоо жүргүзүү Кыргыз Республика-

сынын экономикасын санариптештирүү процессинде 

колдонуу максатка ылайыктуу жана бирден-бир туура 

чечим болоор эле. 

Швеция королдугу. 2000-жылдардын башында 

терең саясий трансформациялоолорду аяктагандан 

жана туруктуу экономикалык өсүшкө жетишүүлөр-

дөн кийин, Швеция экономикалык чөйрөгө алдыңкы 

технологияларды киргизүүгө көңүл топтой алды. 

2020-жылы Швеция Санариптик Атаандаштык Ин-

дексинде (IMD) экинчи орунду, Электрондук Өкмөт-

тү Өнүктүрүү Индексинде (EGDI) 6-орунда, Тармакка 

даярдык индексинде (NRI) 1-орунду ээлеп келет. 

МКТнын Швециянын ИДПсына кошкон салымы 16% 

га жетет жана эмгекке жарамдуу калктын 5% ы IT сек-

торунда иштейт. Швециянын тең салмактуу финансы-

лык саясаты, тышкы рынокко ачыктыгы, атаандаш-

тык чөйрөнүн жана инновациянын өнүгүшү аталган 

өлкө үчүн экономиканын инновациялык секторлорун 

өнүктүрүүнүн күрөөсү катары эсептелет. Ошентип, 

Швеция коомду санариптештирүү боюнча ойлонул-

ган мамлекеттик стратегияны ишке ашыруунун жак-

шы мисалы боло алат. Швеция өнүккөн санариптик 

экономикага ээ. П.Эрикссон 2016-жылдын 25-майын-

да Турак жай жана санариптештирүү министри кыз-

матына киришип жатканда төмөнкүдөй убада берген-

дигин бөлүшкүбүз келди: - “Биз планетанын эң мык-

ты санарип улуту болобуз. Бул Швециянын жашоо-

сунун жалгыз жолу жана ушинтип гана жашоо 

керек. Бул менин милдетим”. 

IT-ишкерлер үчүн өлкөдөгү бюрократиялык тос-

коолдуктарды жоюу, маалыматтык кызмат көрсөтүү 

секторун монополиядан чыгаруу, ошондой эле МКТ-

инфраструктурасын ыкчам өнүктүрүү үчүн субсидия-

ларды берүү өлкөдөгү жагымдуу бизнес климатты тү-

зүүнүн маанилүү этаптары катары эсептелет. Мындан 

тышкары, жарандардын чечим кабыл алуу процесси-

не электрондук катышуусунун жогорку деңгээлин 

айтпай коюуга болбойт, бул социалдык жана техноло-

гиялык факторлордун кошулушу деген пикирдебиз. 

Швецияда инновацияларды өнүктүрүүгө олут-

туу колдоо көптөгөн мамлекеттик структуралар тара-

бынан көрсөтүлөт, алардын ичинен негизгилери: Иш-

кердик жана инновация министрлиги (Näringsde-

partmentet) жана Швециянын Элдик менеджмент 

Агенттиги (Statskontoret). Швецияда экономиканы 

санариптештирүүнүн ар кандай аспектилери үчүн 

жооптуу болгон көптөгөн министрликтер бар. Билим 

берүү жана керектүү IT-компетенцияларын өнүктү-

рүү Швециянын санариптик трансформация страте-

гиясынын алдыңкы сабында турат. Швециядагы 

МКТ-чөйрөнү башкаруу – бул бийлик өкүлчүлүгүнө 

жана билим алмашуу атмосферасына негизделген, би-

рок иерархиялык эмес система болуп саналат. 

Израиль мамлекети. Израиль «Стартап -Улут» 

деген титулга бекем орношо алды: бул өлкө 20 жыл-

дан бери стартап кыймылын өнүктүрүп келе жатат 

жана мында олуттуу ийгиликтерге жетише алды десек 

жаңылышпайбыз. Израиль иш жүзүндө нөлдөн 

баштап, интеллектке, инновацияга жана ишкердикке 

негизделген алдыңкы билим экономикасын кура ал-

ды. Ал Инновациялык индекстин негизинде түзүлгөн 

рейтингде 2016-жылы 17-орунду, электрондук өкмөт-

тү өнүктүрүү рейтингинде (EGDI) 20-орунду ээлеген 

эле. 

Израилдин ийгилик формуласын төмөнкү ком-

поненттерге бөлүп кароого болот: 

 Экспортко жана ири рынокторго карата багыт 

алуу; 

 Билим берүү менен бизнестин ортосундагы бекем 

байланышты камсыздоо; 

 ЖОЖдор менен бизнестин ар тараптуу кызмат-

ташуусун уюштуруу; 

 Туруктуу кайтарым байланыш аркылуу билим 

берүү программаларын актуалдаштырып туруу; 

 Жогорку технологиялык индустрияга мамлекет та-

рабынан бекем колдоо көрсөтүү; 

 Өлкөдө инновациялык стартаптарга мамлекеттик 

гранттар жана дотация системасын уюштуруу; 

 Өлкөдө долбоорлорду алдын ала (раннее) каржы-

лоо аркылуу «Технологиялык күнөсканалар» ин-

кубаторлор тармагы камсыз кыла алышкан. 

Ирландия республикасы. Бул өлкө 2020-жылы 

тармактык даярдык (NRI) рейтингинде 19-орунда, 

глобалдык инновациялар (GII) индексинде 14-орунда 

жана электрондук өкмөттү өнүктүрүү (EGDI) индек-

синде 12-орунда жайгашып турат [6]. Ирландиянын 

ИДПсынын 40% га жакыны технологиялык тармактар, 

анын ичинде МКТ сектору тарабынан камсыздалып 

келүүдө. 

Forbes аттуу америкалык финансы-экономика-

лык журналдын маалыматы боюнча, Ирландия бизнес 

жүргүзүү үчүн мыкты делген өлкөлөрдүн рейтингинде 

8-орунда турат, мындан тышкары, өлкө IT-компания-

лары жана технологиялык стартаптарды өзүнө тартып 

туруучу борбор болуп саналууда. Ирландиянын биз-

нес мейкиндигине инновациялык дөө-шаа компания-

лардын кирүүсүнүн натыйжасында өлкөнүн санарип 

экосистемасынын интенсивдүү өнүгүшүнө, ошондой 

эле венчурдук-капиталдык салымдардын тынымсыз 

агымына алып келди. Ири IT-компаниялардын каты-

шуусу стартаптардын бизнесин эл аралык жана ком-

мерциялык деңгээлге чыгууга өбөлгө түздү. 

Ирландиялык компаниялардын маанилүү өзгө-

чөлүгү катары Америка жана Европа рынокторуна 

чыгуу мүмкүнчүлүктөрүн айтууга болот. 4,92 мил-

лион калкы бар Ирландияда жыл сайын 14 миңге 

чукуул компаниялар ачылууда, албетте, бул абдан чоң 

көрсөткүч. Мындан сырткары, Ирландия натыйжалуу 

салыктык жана укуктук тутуму менен, о.э. дүйнөлүк 

бизнес жүргүзүү үчүн жагымдуу аянтча катары өзүн 

тааныта алды. 

Enterprise Ireland аттуу мамлекеттик агенттик - 

ирландиялык стартаптардын эң ири инвестору б.с.. 

Стартаптарды каржылоо боюнча Өкмөттүн мыкты иш-

телип чыккан программасы ментордук (насаатчылык) 

чөйрө тарабынан жеткиликтүү колдоого алынып келе 

жатат. Ошону менен бирге, Enterprise Ireland жана 

Science Foundation Ireland компанияларынын жардамы 

алдында продукцияны иштеп чыгуу жана долбоорлош-

туруу боюнча илимий-өндүрүштүк өнөктөштүктөр 

түзүлүүдө. Дагы бир баса белгилеп кетчүү маселе, 

Ирландия өлкөсү инвестицияларды жөнгө салуунун 

артыкчылыктуу чөйрөсүнө ээ жана инвестицияларды 

стимулдаштыруу, квалификациялуу кадрлардын же-

тиштүүлүгү о.э. ишкерликке карата салык салуунун 

жеңилдиги боюнча дүйнөдөгү эң мыкты деген баага 

татыктуу. Буга кошумча, Ирландия мамлекети интел-

лектуалдык менчикти башкаруу жагынан абдан 

жагымдуу өлкө катары белгилүү. 

Ошентип, Кыргызстан Ирландия тажрыйба-

сынан R&D жана инновацияларды мамлекеттик кол-

доонун механизмдерин, о.э. дүйнөлүк рынокто бизнес 

жүргүзүү жолдорун үйрөнө алат. Мындан тышкары, 

Ирландиянын МКТ-экосистемасында өнөктөштүктүн 

ырааттуу тутумун уюштуруу тажрыйбасы Кыргыз-

стан үчүн баалуу деп таабылаар эле.  

Арийне, эл аралык, б.а. Ирландиянын тажрый-

басын Кыргызстанга түздөн-түз проекциялоо мүмкүн 

эмес, анткени Кыргызстанда бир катар маанилүү 

тарыхый-экономикалык тоскоолдуктар бар. Мисалы: 

өнөр жай ишканаларынын динамикалык натыйжасыз-

дыгы, бюджеттин тартыштыгы, ошондой эле ички 

жана тышкы карыздарды кайра каржылоо зарылдыгы 

ж.б.у.с. Ушул факторлордун бардыгы Кыргыз Рес-

публикасында инновациялардын өнүгүшүнө, демек, 

санариптик экономиканын өнүгүү келечегине терс 

таасирин тийгизип келет. Андыктан, өлкөнүн санарип 

чөйрөсүнүн оң динамикасынын ачкычы болуп, сая-

сий, укуктук жана каржылык туруктуулук саналат. 

Потенциалдуу чет өлкөлүк өнөктөштөр үчүн 

жана өлкөгө чет өлкөлүк түздөн-түз инвестицияларын 

тартуу максатында жагымдуу өлкө катары таанылуу 

боюнча Ирландиянын өлкөсүнүн тажрыйбасын өз-

дөштүрүү Кыргыз Республикасынын экономикасын 

көтөрүү маселелеринде колдонуу бирден-бир туура 

чечим болот эле. 

